
 

Klúbburinn Geysir er opinn alla virka daga frá kl. 08.30 - 16.00,  
nema föstudaga er lokað kl. 15.00. 

Deildarfundir  

Fundir í deildum eru haldnir á hverjum 
degi kl. 9.30 og 13.00 þar sem farið er yfir 
verkefni sem liggja fyrir hverju sinni. Við 

hvetjum félaga til að mæta! 

Fréttir af RTR 
 

Fimmtudagur 3. ágúst 
Opið hús til kl. 20.00 

 
Fimmtudagur 10. ágúst 

Bíóferð (nánar auglýst síðar) 
 

Fimmtudagur 17. ágúst 
Golfkennsla 

 
Fimmtudagur 24. ágúst 

Ganga í Öskjuhlíð og súpa á eftir í 
Perlunni. Lagt af stað frá Geysi kl. 16.15 

 
Fimmtudagur 31. ágúst 

Farið  í berjamó (nánar auglýst síðar) 

Heimsókn á RTR staði 
Farið var í heimsókn til Kjartans Emils í 
Félagsþjónustuna í Síðumúla og  til Gústa 
í Hagkaup. Gengur vinnan mjög vel hjá 
þeim og létu þeir vel af sér. 

 
 
 
 
 
 
 
 
 
 
 
 

           Kjartan Emil í góðum gír. 

Ráðið verður í RTR starf hjá félagsmála-
ráðuneytinu í haust og verður það nánar 
auglýst síðar. 

Sláturgerð í Lundúnum 

Kristinn og Tóta að búa til slátur fyrir heima-
menn. Vel þótti takast til og fólk almennt ánægt 

með slátrið. 

Við höfum til sölu 
nokkur pör af 
vönduðum og 
góðum línuskautum 
í stærðunum  43-46. 
Verðinu er mjög 
stillt í hóf á þeim og 
kosta þeir aðeins 2000 kr. parið. 

Línuskautar til sölu 

Skipholti 29, 105 Reykjavík  

Sími: 551-5166, fax: 551-5136 
Netfang: kgeysir@kgeysir.is    

Veffang: www.kgeysir.is 

Hópurinn sem fór í þjálfun í Mósaík 
Klúbbhúsið kom aftur til Íslands föstu-
daginn 21. júlí. Guðni, Guðrún, Krist-
inn og Þórunn voru þreytt eftir stífa 
þriggja vikna þjálfun en jafnframt 
ánægð með þá þekkingu og reynslu 

sem þau hafa öðlast í þjálfuninni. Í 
London var búin til aðgerðaráætlun 
sem tekin verður til skoðunar hjá 
Klúbbnum Geysi. Hópurinn er sann-
færður um að verkefnavinnan úti muni 
styrkja Klúbbinn Geysi. 

Lundúnafarar komnir heim 

Hluti starfsfólks og félaga Mosaic Clubhouse ásamt íslenska og finnska hópnum, sem einnig 
var í þjálfun á sama tíma. 



  

Mexíkóveisla 
Föstudaginn 21. júlí var haldin Mexíkó– 
veisla í Klúbbnum 
Geysi. Þar var 
boðið upp á Buritos 
Tacos og Nachos 
með öllu tilheyr-
andi auk þess sem 
suðrænn drykkur 
var á boðstólnum. 
Auk þess var boðið 
upp á suðræna á-
vexti s.s ferskan 
ananas á ávaxta-
hlaðborðinu. Einnig var hlustað á 
Mexíkóska tónlist og nokkur dansspor 
tekin. Að lokinni máltíð var sest út í sólina 
og suðræni drykkurinn kláraður. Maturinn 
var vel heppnaður og stemningin var góð. 
Alltaf er gaman að gera sér glaðan dag í 
vikulok og njóta sumarsins.  

Þessa dagana 
er verið að 
vinna í nýrri 
heimasíðu 
klúbbsins 
Geysis og fer 
hún væntan-
lega upp um 
miðjan ágúst.  
Síðan sem er hin glæsilegasta í alla 
staði er byggð upp á vefstjórnarkerfinu 
EC-web og bíður upp á marga nýja og 
fjölbreytta möguleika auk þess sem 
hún er einföld í allri notkun og upp-
færslu.  Verið er að leggja lokahönd á 
uppfærslu efnis á síðuna þessa dagana 
og er félögum velkomið að skoða hana 
í skrifstofudeild en nýja síðan er ekki 
komin á vefinn enn sem komið er. 

Kolaportið 

Ný Heimasíða Geysis 

Laugardaginn 22. júlí tók klúbburinn á 
leigu bás í Kolaportinu til að selja 
línuskauta sem við fengjum að gjöf frá 
Símanum. Einnig var tínt til dót úr 
geymslunni okkar til að selja. Hópur 
vaskra félaga ásamt starfsmönnum 
mætti snemma í Kolaportið, kom sér 
fyrir á góðum stað og hóf að spreyta 
sig í sölumennsku. Eitthvað gekk upp 
og ofan við að 
koma varn-
ingnum út þar 
sem númerin á 
skautunum voru 
öll í stórum 
stærðum og 
hentaði því ekki 
öllum sem áhuga 
höfðu á þeim. 
Annars gekk 
þetta bara vel og 
salan skilaði  smá 
hagnaði þegar 
kostnaður hafði 
verið dreginn frá. Einnig fengum við 
ágæta möguleika á að kynna klúbbinn 
í leiðinni og erum reynslunni ríkari 
fyrir vikið . 

Elín og Einar eitthvað að spekúlera 

Gómsætur matur 

Benni í kaupmanns-
legum stellingum. 

  Fréttir af  
húsfundum í júlí 

Mánudagurinn 3. júlí:  Rætt var um að 
halda námskeið í gítarleik ásamt námskeiði 
í línuskautum. Einnig kom fram hugmynd  
um að fá gestakokk til þess að kenna 
matarkúnstir, t.d. á opnu húsi. 
Miðvikudagur 5. júlí:   Rætt um ráð-
stefnuna í München 21.-24. nóvember. 
Þeir sem hafa áhuga á að taka þátt þurfa að 
skrá sig sem fyrst. Hugmynd um að 4 - 6 
fari á ráðstefnuna. Lyftumál: Búið að halda 
fund í byggingarnefnd, en afgreiðslu 
frestað þar sem vantaði samþykki meðeig-
enda. Einnig að uppfylla þyrfti ákveðna 
staðla varðandi eldþol hurða sem ætti að 
vera lítið mál að uppfylla. Kom fram hug-
mynd um að selja línuskautana í Kolaport-
inu.  
Mánudagur 10. júlí:  Það mun verða 
námskeið í EC-web. Benedikt og Kristinn 
H. fara á námskeið í nýju heimasíðunni og 
halda síðan námskeið innanhúss fyrir þá 
sem hafa áhuga. 
Miðvikudagur 12. júlí:  Það verður ráð-
stefna á Hótel Sögu 24. - 25. ágúst undir 
yfirskriftinni “Bylting í bata”; um bata og 
valdeflingu á vegum Hugarafls. Samþykkt 
var að auglýsa eftir þátttöku og áhuga 
félaga innan klúbbhússins. Valdir verða 
þátttakendur meðal félaga, þar eð þátttaka 
er dýr.  Viðruð hugmynd um að fara í Ár-
bæjarsafn. Ákveðið að fara fyrir sumarlok. 
Mánudagur 17. júlí: Tölvunotkun: Um-
ræða um notkun á tölvunum í tengslum við 
að vafra á netinu. Samkvæmt umgengnis-
reglum er bannað að nota tölvurnar í leiki 
og til að vafra á netinu. Félagar hafa hins 
vegar aðgang að tölvupósti, hafi þeir net-
fang. Rætt um að félögum væri heimilt að 
nýta sér aðgang að netinu innan ákveðins 
ramma og tímamarka. Umræða um 3. 
hæðina og tiltekt þar. 

 
Miðvikudagur 19. júlí:  Rætt um að fara í 
göngu á fimmtudeginum og skoða 
rússneska skútu við Ægisgarð. Gosið er 
komið út. Félagar hvattir til að taka sér 
eintak. 
Mánudagur 24. júlí: Kolaportið – Seldir 
línuskautar og glingur laugardaginn 22. 
júlí, hagnaður af sölu ca. 17.000,- krónur. 
Hagnaður settur í skemmti- og ferðasjóð 
félaga. 

Miðvikudagur 26. júlí:  Minnt á Evrópu-
ráðstefnu ICCD 21. - 24. nóvember. 
Verðum að staðfesta fjölda þátttakenda frá 
Geysi. Ákveðið að senda amk. tvo, hægt 
verður að bæta við fleirum ef fjárhagur 
leyfir. Er breyting frá upphaflegum vonum 
um amk. sex þátttakendur frá Geysi. Sú 
hugmynd var þó byggð á því að ennþá 
væru til ónotaðir farmiðar frá Iceland 
Express, en hefur komið í ljós að svo er 
ekki. Ákveðið með félagslegt starf í ágúst. 
Þjálfunarliðið sagði frá reynslu sinni í 
þjálfuninni í Mosaic húsinu í London. 
Mánudagur 31. júlí: Viðmiðunarregla nr. 
9 lesin og rætt um nægilegan fjölda starfs-
manna. Fjölga verður starfsfólki ef virkja á 
viðhaldsdeild og halda betur utan um nýja 
félaga. Síðan var farið yfir dagskrá 
vikunnar og hún rædd. 

Frá húsfundi 26.  júlí sl. 


